
Panchadashakshariguptinartanalila Stuti

પઞ્ચદશાક્ષરીગુપ્તિનર્તનલીલાસ્તુતિઃ

શ્રીગણેશાય નમઃ ।
ૐ ક એ ઈ લ હ્રીં   હ સ ક હ લ હ્રીં   સ ક લ હ્રીં   શ્રીં  ।
રાજરાજેશ્વરી રાક્ષસઘ્નિ સ્ફુતરાકેન્દુ મણ્ડલ રાજન્મુખિ ।
રાજ્યાધિ ભારાદિ સમ્પત્પ્રદાયિનિ રાજત્કિરીટિનિ પાલય મામ્॥

ઇન્દુરાજત્કિરીટિનિ પાલય મામ્॥ ૧॥
કલ્યાણરૂપ મનોહરાઙ્ગિ  બહુકલ્યંશ સમ્ભવ દોષહરે ।
કલ્યાણ શૈલ ધનુર્ધર નાયિકે કલ્યાણમાશુ વિધેહિ મમ॥

નિત્યકલ્યાણમાશુ વિધેહિ મમ॥ ૨॥
એણીવિશાલ દૃગમ્બુરુહે નિજવેણીસિતેતર કુણ્ડલિની ।
વાણીવિલાસ મહાવર દાયિની પાણિં  પ્રદાયૈવોદ્ધારય મામ્॥

તવ પાણિ પ્રદાયૈવોદ્ધારય મામ્॥ ૩॥
ઈશાન પૂર્વક બ્રહ્મમયિ દ્રુતમીપ્સિતા શેષ મહાર્થપ્રદે ।
ઈશાન વામાઙ્ક વાસમહારસે ઈહામિહાશુ વિમોચય મે॥

પરમીહામિહાશુ વિમોચય મે॥ ૪॥
લક્ષ્મી સરખત્યુ માદિયુતે સર્વલક્ષણ પ્રોલ્લસિ તાઙ્ગયુતે  ।
લક્ષકોટ્યણ્ડ સમૂહ વિધાયિનિ લક્ષ્યાર્થવસ્તુ પ્રદર્શય મે॥

તત્વલક્ષ્યાર્થવસ્તુ પ્રદર્શય મે॥ ૫॥
હ્રીઙ્કાર  પઞ્જરમધ્યે શુકેશ્વરી હ્રીઙ્કાર  જાપ પ્રસાદકરે ।
હ્રીમ્પદ  લક્ષ્યાર્થ વસ્તુસ્વરૂપિણિ હ્રીરસ્તુ  મેઽનાત્મ વસ્તુસુખે॥

મહાહ્રીરસ્તુ  મેઽનાત્મ વસ્તુસુખે॥ ૬॥
હર્યબ્જ જન્મ ત્રિદૃગ્જનની ક્ષિત્રી હર્યશ્વ પૂર્વા મરાર્ચિતાઙ્ઘ્રે    ।
હર્ષિણિ   શ્રીહરિ સોદરિ શામ્ભવિ હર્ષપ્રદા ભવ મે સતતમ્॥

મહાહર્ષપ્રદા ભવ મે સતતમ્॥ ૭॥

સર્વ ચરાચર જન્તુદ્ભવ સ્થિતિ સંહાર કર્તુસ્સહાયભૂતે ।
સંસાર ચક્ર પરિભ્રમણાદિષુ સાહાય્યમાશુ વિધેહિ મમ॥

નિત્યસાહાય્યમાશુ વિધેહિ મમ॥ ૮॥
કલ્પ લતોપમ બાહુયુગે મહાકલ્પાન્ત કાલૈક સાક્ષિભૂતે ।
કલ્પિત મિથ્યા પ્રપઞ્ચ વિલાસિનિ કલ્પય મે ગતિ માત્મમ યીમ્॥

પરિકલ્પય મે ગતિ માત્મમ યીમ્॥ ૯॥
હવ્યવહાદિ કલામયિ સજ્જનહર્મ્ય મહાન્દોલિ કાદિપ્રદે ।
હસ્તિ કુમ્ભોન્નત વક્ષોજ શોભિતે હત્યાદિ પાપ મિહોચ્ચાટય॥

બ્રહ્મહત્યાદિ પાપ મિહોચ્ચાટય॥ ૧૦॥
લબ્ધમહા ભક્તિ યોગૈક સાધને લક્ષ્ય ષડધ્વાતિ ક્રાન્તરૂપે ।
લક્ષ્મણ પૂર્વજ મુખ્યપ્રપૂજિતે લક્ષ્મીકુરુષ્વ માઁ ત્વં કૃપયા॥

મહાલક્ષ્મીકુરુષ્વ માઁ ત્વં કૃપયા॥ ૧૧॥
હ્રીઙ્કાર  રઙ્ગસ્થલાન્તર્મહાનટિ  હ્રીઙ્કારોદ્યાનક  કેકિનીશે ।
હ્રીંસરસી   કલહંસિનિ શઙ્કરિ હ્રીમ્પદ  લક્ષ્યાર્થમાવિષ્કુરુ॥

તવ હ્રીમ્પદ  લક્ષ્યાર્થમાવિષ્કુરુ॥ ૧૨॥
સર્ગસ્થિતિ પ્રલયાદિ વિનિર્મુક્ત સચ્ચિદાનન્દૈક બ્રહ્મમયિ ।
સત્સમ્પ્રદાયાત્મ વિદ્યાસ્વરૂપિણિ સદ્વસ્તુદ્યોતય મે સતતમ્॥

હૃદિ સદ્વસ્તુદ્યોતય મે સતતમ્॥ ૧૩॥
કર્તૃત્વ ભોક્તૃત્વ ધર્માદિ દુરગકૂટસ્થ ચૈતન્ય સાક્ષિભૂતે ।
કલ્પિત વસ્ત્વધિષ્ઠાનસ્વરૂપિણિ કર્માદિબન્ધદ્વિમોચય મામ્॥

કામકર્માદિબન્ધદ્વિમોચય મામ્॥ ૧૪॥
લમ્બોદરપ્રસવિત્રિ ષડાનનલબ્ધપયઃ પાન વક્ષોરુહે ।
લજ્જાન્વિતે શિવશય્યાગૃહાઙ્ગણે  લક્ષ્યં મમાસ્તુ તે પાદયુગમ્॥

ધ્યાનલક્ષ્યં મમાસ્તુ તે પાદયુગમ્॥ ૧૫॥
હ્રીઙ્કાર  કલ્પમહાદ્રુમ મઞ્જરિ હ્રીઙ્કાર  દુગ્ધ પયોધિ સુધે ।
હ્રીઙ્કાર  ગેહમહારત્ન દીપિકે હ્રીઙ્કાર  જાપેઽસ્તુ મે રસના॥

તવ હ્રીઙ્કાર  જાપેઽસ્તુ મે રસના॥ ૧૬॥
પૂર્ણવિદ્યેશ્વરી શ્રીમન્મહાગુરુપૂર્ણમહાકરુણાસુધયા ।
પૂર્ણાદ્ય ગુપ્તિઃ શ્રી પઞ્ચદશાક્ષરી પૂર્ણપ્રસાદં કરોતુ મમ॥

અતુલપૂર્ણપ્રસાદં કરોતુ મમ॥ ૧૭॥
પઞ્ચ મુખેશાદિ દેવપ્રતોષકપઞ્ચદશાક્ષર ગુપ્તિમિમમ્ ।
પઞ્ચાક્ષરાદિ વદુચ્ચરતામિહ પઞ્ચત્વ સમ્ભવભીતિર્નહિ॥

ક્વાપિ પઞ્ચત્વ સમ્ભવભીતિર્નહિ॥ ૧૮॥
ગુપ્તિનર્તનલીલેયં રાજતાળસમન્વિતા ।
દેવતોત્સવવેલાયાં કારયામાસ સૂરિભિઃ॥ ૧૯॥
અન્યોઽન્યં પાદતલેનાઘટનં પ્રદક્ષિણનર્તનં ગુપ્તિઃ ।
કુમ્મિઃ ઇતિ દ્રાવિડભાષાયામ્ ।
ઇતિ શ્રી પદવાક્યાદિપારટ્ટશ્વનો બ્રહ્મીભૂતકૈલાસનાથશાસ્ત્રિણઃ
કૃતિષુ  પઞ્ચદશાક્ષરીગુપ્તીસ્તુતિઃ સમ્પૂર્ણા॥

